
PENGESAHAN KEASLIAN LAPORAN 

Dengan ini saya SAMSIAH BINTI AJMAIN, mengaku bahawa laporan Latihan 

lndustri bagi kursus PGN 4799 ini adalah hasil usaha saya sendiri. Segala 

bentuk penulisan yang terkandung dalam laporan ini adalah merupakan 

pandangan dan pendapat saya yang berasaskan kepada pengaplikasian teori 

dan pengalaman yang dipelajari semasa menjalankan latihan industri semata

mata. Falkulti Pengurusan dan Ekonomi (FPE), KUSTEM tidak terikat dengan isi 

kandungan laporan tersebut. 

Tarikh: 22 OKTOBER 2005 

Disahkan Oleh 

b/p Pengerusi Latihan lndustri 

KUSTEM 



PENGHARGAAN 

Terlebih dahulu pelatih ingin mengambil kesempatan ini untuk 
mengucapkan ucapan terima kasih pelatih kepada Prof.Madya.DR.Saharudin bin 
Dato' Hj. Abd Hamid, Penyelia Latihan lndustri Kolej Universiti Sains Dan 
Teknologi Malaysia, di atas segala bantuan, tunjuk ajar dan nasihat yang telah 
diberikan sebelum dan sepanjang tempoh pelatih menjalani latihan industri. 
Ucapan terima kasih juga diucapkan di atas kesudian beliau memberikan tunjuk 
ajar dan garis panduan kepada pelatih dalam menyiapkan laporan ini. Kerjasama 
beliau amatlah pelatih hargai. 

Seterusnya, pelatih mengucapkan ribuan terima kasih yang tidak 
terhingga juga kepada pihak KONTENA NASIONAL BERHAD, di atas kesudian 
pihaknya mengambil pelatih untuk menjalani latihan industri di sana, 
terutamannya kepada En Nordin Mahbob, Pengurus Cawangan Port Klang 
kerana memberi peluang kepada pelatih untuk menyelami bidang pekerjaan 
yang sebenar.Tidak ketinggalan juga, pelatih ucapkan kepada pihak-pihak yang 
terlibat sepanjang tempoh pelatih menjalani latihan industri terutama kepada 
penyelia industri pelatih iaitu Pn Shiyamala Dewi. Beliau telah banyak memberi 
tunjuk ajar dan memberi peluang kepada pelatih untuk merasai keadaan sebenar 
bidang pekerjaan. 

Selain itu, terima kasih juga kepada kakitangan Kontena Nasional Berhad 
yang turut memberikan kerjasama yang jitu kepada pelatih terutamanya di 
bahagian operasi iaitu En Kamaruzaman Mohd Noor, En Nur Azmi Abdullah, En 
Ramlan Aziz, En Jamalluddin, Pn Roszana Wardi dan En Halim Husin. Mereka 
telah banyak membantu dari segi nota-nota dan tunjuk ajar tentang operasi
operasi kerja. Malah tidak ketinggalan juga ucapan terima kasih kepada mereka 
yang turut terlibat secara langsung dalam memberikan pelatih maklumat 
berkaitan operasi kerja di Kontena Nasional Berhad.Selain itu, pelatih ucapan 
terima kasih juga kepada ahli-ahli jawatankuasa latihan industri kerana telah 
bertungkus-lumus bekerja bagi melancarkan proses latihan industri ini. 
Kesungguhan dan kesabaran mereka melayani kerenah-kerenah para pelajar 
amtlah dihargai. 

Akhir sekali, pelatih tidak lupa ucapkan juga terima kasih kepada keluarga 
yang banyak membantu dan memberi sokongan serta dorongan kepada pelatih 
dari segi bantuan kewangan dan tempat tinggal. Sokongan dan dorongan 
mereka telah banyak membantu pelatih semasa menjalani latihan industri. 

SAMSIAH BINTI AJMAIN 
SARJANA MUDA PENGURUSAN MARITIM 
KOLEJ UNIVERSITI SAIN$ DAN TEKNOLOGI MALAYSIA. 

PRAKATA 

Latihan lndustri (LI) merupakan suatu komponen subjek yang sangat 
penting dalam program pengajian Falkulti Pengurusan dan Ekonomi (FPE). 
Melalui latihan industri ini, pelatih dapat mempelajari dengan lebih mendalam lagi 
tentang teori dan pengajaran yang dipelajari di samping mengaplikasikan teori 
yang dipelajari dalam kuliah dengan realiti alam pekerjaan. Selain itu, melalui 
latihan industri ini, pelatih turut didedahkan dengan alam pekerjaan di mana 
pelatih akan memperolehi pengalaman dan kemahiran asas profesional 
pekerjaan yang berkaitan dengan program pengajian masing-masing. 

Latihan lndustri memberikan pendedahan awal kepada para graduat 
tentang alam pekerjaan sebelum mereka menempuh keadaan sebenar dan bagi 
membolehkan mereka menyediakan diri berhadapan dengan dunia yang lebih 
mencabar. Pendedahan awal ini adalah penting agar pelatih mendapat 
pemahaman yang lebih mendalam lagi tentang teori yang dipelajari dengan 
berada di situasi sebenar. Pemahaman akan menjadi lebih jelas dengan 
pemerhatian, sentuhan dan pengaplikasian terhadap sistem yang dipelajari. 

Latihan lndustri telah dijalankan selama 12 minggu untuk membolehkan 
para graduat memperolehi seberapa banyak maklumat yang berkaitan dengan 
organisasi syarikat untuk diaplikasikan dengan teori yang dipelajari semasa 
pengajaran dikuliah mengikut bidang pengurusan masing-masing. Selain itu, 
Latihan lndustri telah memberikan peluang kepada para graduat untuk 
mengetahui situasi sebenar bidang yang diceburi dengan alam pekerjaan di 
mana kedua-duanya adalah saling berkaitan antara satu sama lain. 

Akhir sekali, Latihan lndustri memberikan banyak manfaat kepada pihak 
universiti dan para graduat untuk menimba pengalaman, pendedahan awal dan 
pengaplikasian teori sebelum tamat pengajian. Malah Latihan lndustri dapat 
membantu para graduat mendapat peluang pekerjaan dan sesuai dengan misi 
pendidikan negara yang mahu melahirkan para graduat yang dapat memberikan 
sumbangan tenaga kerja kepada industri ekonomi negara. 

RINGKASAN EKSEKUTIF 

Kontena Nasional Berhad adalah sebuah organisasi yang memberikan 
peluang kepada pihak universiti dan dasar pendidikan negara untuk memberikan 
peluang kepada mahasiswa menjalani Latihan lndustri. Kontena Nasional 
Berhad merupakan sebuah syarikat pengangkutan yang ditubuhkan pada 26 
Ogos 1971. Aktiviti utamanya ialah untuk menyediakan perkhidmatan 
pengangkutan dan pergudangan kepada pelanggan dalam industri pengurusan 
logistik. Sepanjang berada di Kontena Nasional Berhad, pelatih telah 
ditempatkan di bahagian operasi iaitu dibawah pengawasan Sahagian 
Tempahan Pelanggan (RBC). Di bahagian ini, pelatih telah berpeluang 
mempelajari sistem pergerakan penghantaran yang cekap, cepat dan betul. 

Selain itu, pelatih juga turut berpeluang mempelajari sistem tempahan 
nota penghantaran dan sistem pergerakan punggutan semula treler yang akan 
dibincangkan dengan lebih lanjut lagi dalam bab 2. Sepanjang tempoh 12 
minggu menjalani latihan industri, pelatih telah dapat mengenalpasti beberapa 
masalah iaitu, dibahagian pergerakan penghantaran yang berkaitan dengan 
masalah kelewatan menarik kontena pelanggan di pelabuhan, bahagian 
penarikan punggutan pula disebabkan masalah treler dan sistem tempahan nota 
pelanggan juga mempunyai masalah disebabkan maklumat tidak lengkap dari 
pelanggan. 

Berdasarkan pemerhatian yang di buat oleh pelatih, pelatih telah 
mengenalpasti punca-punca yang menyebabkan masalah ini terjadi. Antaranya 
yang dikenalpasti adalah masalah dalaman iaitu yang melibatkan perselisihan 
faham yang terjadi antara pemandu, kekurangan kepakaran dalam merancang 
pergerakan penghantaran dan sikap ambil mudah dan tidak bertanggungjawab 
kakitangan. Punca-punca kepada masalah ini sekiranya tidak diatasi akan 
menjejaskan prestasi syarikat. Justeru itu, menerusi laporan ini pelatih turut 
memberikan beberapa cadangan penyelesaian bagi menyelesaikan masalah 
yang timbul. 

Secara keseluruhannya, pelatih berharap hasil daripada penemuan yang 
dijalankan oleh pelatih terhadap sistem kerja di Kontena Nasional Berhad dan 
cadangan yang diberikan akan dapat membantu pihak pengurusan 
menyelesaikan masalah yang timbul dan menjalani sistem kerja yang lebih 
efektif untuk meningkatkan mutu prestasi organisasi dalam menarik perhatian 
pelanggan. 

